
ФАРҒОНА ВИЛОЯТИДА АҲОЛИНИНГ УМР КЎРИШ 

ДАВОМИЙЛИГИГА АТРОФ-МУҲИТ ОМИЛЛАРНИНГ ТАЪСИРИНИ 

ГИГИЕНИК БАҲОЛАШ 

 НИЗОМ ЭРМАТОВ, ХАЙРУЛЛО МАМРИЗАЕВ 
 Тошкент тиббиёт академияси  

Болалар, ўсмирлар ва овқатланиш гигиенаси кафедраси 
Резюме. Тадқиқотда Фарғона вилоятида атмосфера хавосининг кимёвий 

моддаларнинг билан ифлосланиш даражасини гигиеник таҳлилида санитария 

эпидемиологик осойишталиги ва жамоат саломатлиги хизматининг олиб борган 

текширишлари ва уларнинг ҳисоботлари асосида амалга оширилди ҳамда рухсат 

этилган меъёрий концентрация кўрсаткичлари билан солиштирилди. Намуналар 

Фарғона вилоятида 4 та шаҳар ва 15 та туманларида амалга оширилиб, Қувасой 

цемент, Фарғона нефтини қайта ишлаб чиқариш, Ўзбекистон тумани, Қўқон 

шаҳри йирик саноат корхоналари ва автотранспортдан чиқадиган газларнинг 

2017-2020 йиллар давомида 30 та кимёвий моддаларнинг аэрозол чанги, аралаш 

чанглар, газлар ва буғлар ажратилган тартибда хавфлилик кўрсаткичлари бўйича 

таҳлили амалга оширилган. Аэрозол чангларининг миқдори 1-2 синф хавфлилик 

даражаси 420 та намунадан 40,7% рухсат этилган меъёрий даражадан ошган 

бўлса, аралаш чангларда эса 3-4 синф хавфлилик даражаси бўйича 5139 та 

синамадан РЭМдан 764 та намунада 14,8%да, буғларнинг 1-2 синф хавфлили 

даражаси бўйича 13,1%да, 3-4 даражада ээса 0,073%га ошганлиги кўриниб 

турибди. Ушбу ҳолат атомосфера ҳавосиининг ифлослантирииш билан 

биргаликда нафас олиш тизими, қон босими, аллергия ва бронхиал астма 

касалликларнинг кескин ортишига шароит яратади.  

Калит сўзлари. Биосфера объектлари, атмосфера ҳавосининг 

ифлосланиши, касалланиш  

 Муаммонинг долзарблиги. Яшаш жойидаги биосфера объектларнинг 

гигиеник талабларга мос келиши уларнинг умр кўриш давомийлилиги, 

саломатлик ҳолати, турли касалликлари билан касалланиши, касалликларнинг 

асорати билан биргалик ишлаш қобилиятига салбий таъсир кўрсатиши қатор 

олимлариниинг ишларида акс эттирилган (3,4,5,6). 

Атмосфера ҳавоси таркибининг ўзгариши, саноат чиқиндилари билан 

ифлосланиши, ичимлик сувиниинг кимёвий таркибиниинг бузилиши, 

таркибидаги қатор тузлар миқдорининг рухсат этилган миқдордан ортиши, 

сувнинг таркибидаги фтор миқдорини ортиши ёки камайиши, тупроқнинг 

ифлосланиши, унинг таркбиниинг бузилиши натижасида шу жойда 

етиштирилган озиқ-овқат маҳсулотлари таркибидаги селен миқдорининг 

камайиши, пестицидлар миқдорининг кўпайиши эса худудда истиқомат 

қилаётган аҳолининг саломатлик ҳолатига, касаллаиниш кўрсаткичии ва умр 

кўриш давомийлилигига салбий таъсир кўрсатади (1,2,3,4). 

 Биосфера объектларида, яъни, атмосфера ҳавоси, сув, тупроқ ва озиқ-

овқат маҳсулотларнинг сифати ва хавфсизлиги таъминлаш ва уларнинг аҳоли 

саломатлик ҳолатига таъсирини баҳолаш бугунги кундаги долзарб 

муаммолардан биридир.  

 Ишимизнинг мақсади. Фарғона вилоятида атмосфера хавосининг 

кимёвий моддалар билан ифлосланиш даражасини гигиеник баҳолашдан иборат. 

Тадқиқот материаллар ва усуллари. Тадқиқот ишлари санитария 

эпидемиологик осойишталиги ва жамоат саломатлиги хизматининг режали ва 

режасииз амалга ошриган текширишлари ва уларнинг ҳисоботлари асосида 

амалга ошрилди. Олинган натижалар рухсат этилган меъёрий концентрация 

кўрсаткичлари билан солиштирилди ва статистик ишлаовдан ўтказилди. 

Олинган натижаларнинг таҳлили. Фарғона вилоятида 4 та шаҳар ва 15 та 

туманлар бўлиб, мамлакатимизнинг аҳоли сони кўп ва санаот тармоқлари кенг 

ривожланган худудларидан бири ҳисобланади. Фарғона вилоятининг энг асосий 

атмосфера ҳавосини ифлослантириш манбалари Қувасой цемент, Фарғона 

нефтини қайта ишлаб чиқариш корхонаси билан биргаликда Қўқон шаҳри, 

Ўзбекистон туманидаги ишлаб чиқариш корхоналари ва автотранспортдан 

чиқадиган газлар ҳисобланади. 

2010-2020 йиллар давомида умумий 30 та кимёвий моддаларнинг аэрозол 

чанги, аралаш чанглар, газлар ва буғлар ажратилган тартибда лабаратория 

шароитида хавфлилик кўрсаткичлари бўйича таҳлили амалга оширилган. 

Олинган натижалар шуни кўрсатадики, аэрозол чангларининг миқдори 1-

2 синф хавфлилик даражаси 420 та намунадан 40,7% рухсат этилган меъёрий 

даражадан ошган бўлса, аралаш чангларда эса 3-4 синф хавфлилик даражаси 

бўйича 5139 та синма олинган бўлиб, РЭМдан 764 та намунада 14,8%да 

ошганлиги аниқланди.  

Буғларнинг таҳллили эса қуйидагичадир: буларга 1-2 синф хавфлили 

даражаси бўйича 13,1%да, 3-4 даражада эса 0,073%га ошганлиги кўриниб 

турибди. Ушбу ҳолат атмосфера ҳавосининг ифлослантириш билан биргаликда 

болалар ва ўсмирлар орасида аллергик касалликлар билан биргаликда, нафас 

олиш тизими касалликлари сонини кескин ортишга сабаб бўлса, катталар 

орасида эса қон босимининг ортиши, нафас олиш тизими касалликлари билан 

биргаликда бронхиал астма касалликларининг кескин ортишига шароит яратади. 

Ёш катталардаги касалликлар ногиронлик билан биргаликда умр кўриш 

давмийлилигига ҳам кескин таъсиринии кўрсатади. 

Юқоридагилардан келиб чиққан ҳолда ушбу ҳолатини олдини олишга 

қаратилган техник-технологик ва санитар гигиеник чора-тадбирларни ишлаб 

чиқиш керак. 

Хулоса қилиб шуни таъкидлашимиз жоизки, атмосфера ҳавосининг 

ифлосланиши, хароратнинг кўтарилиши, ҳаво таркибининг ўзгариши, таркибида 

зарарали кимёвий моддалар миқдорининг ортишии, нафас олиш тизими ва юрак 

қон томир ттизими тизими касалликларнинг ривожланиши оқибатида, 

аҳолиниинг ишлаш қобилиятининг пасайиши, ногиронликнинг ривожланиши, 

умр кўриш давомийлигининг пасайишига шароит яратади. 

